
LIPOK

ITetenztik nung Tsungremi anting* aser

alima poktetdaktsu. 2Aser alima kecha

mekumteti aser taziingla liasii, aser am-

mang tztiyim manung liasii, aser Tsting-

rem tanela tzu manung liasii: aser

Tsiingrem tanela tzu manung moka liasii.

3Aser Tsungremi ashi, Tesangwa liang;

aser tesangwa liasii. 4Tstingremi tesang-

waji junger ta ajitet; aser Tsungremi

ammang nungi tesangwa lemdang. 5Aser

Tsungremi tesangwa dang Anogo ta aja,

aser ammang dang pai Aonung ta aja.

Aser aonung o anepdang naji, anogo

meztingbuba liasii.

6 Aser Tsungremi ashi, Tzu torn nung

lungtena kiimang, aser iba jagi tzu nungi

tzu lemsadakjang. 7Aser Tsungremi lung-

tenbaji yanglua, lungtenba tamalen aliba

tzu nungi lungtenba telunglen alibe tzu

lemsa; aser yamaji liasii. 8Aser Tsting-

remi telungtenba dang Anting ta aja.

Aser aonung o anepdang naji, anogo

tanabuba liasii.

9 Aser Tsungremi ashi, Anting kiibok

aliba tzu tesem ka nung sentenang, aser

ali takong adokang; aser yamaji liasii.

*°Aser Tsungremi ali takong dang Alima

ta aja; aser tzu sentenba dang pai Tzuyim

ta aja : aser Tsungremi aji junger ta ajitet.

11Aser Tsungremi ashi, Alimai rem o.

metsii atangba sungo-lio o, tejang atangba

stingdong tapu tapu shia sungjang atang-

ba, kechi nung pai pei metsii jang lir,

aji alima nung adokdakjang; aser yamaji

liasii. 12Aser ali jagi rem o, metsii tapu

shia atangba siingo-lio o, tejang atangba

siingdong, tapu tapu shia tejang kechi

nung pei pei metsii jang lir, aji adokdak-

tsii aser Tsungremi aji junger ta ajitet.

13Aser aonung o anepdang naji, anogo

tasembuba liasii.

14 Aser Tsungremi ashi, Anting lung-

*Kodang Tsungremi yanglutsu tenzuk.

tenba nungji aonung nungi anogo lem-

dangtsti asoshi tesangwatem lidakjang;

aser item temaitsti asoshi, aser tstingkem

mungpu asoshi aser anogo aser ktim

asoshi sang; 15aser alima nung sangwatsti

asoshi item anting lungtenba nung te-

sangwa liang: aser yamaji liasii. 16Aser

Tsungremi tesangwa sangwatsti, aser tila-

baji aonung sangwatsti asoshi; ano pai

petinutema yanglu. 17Aser Tsungremi ali-

ma nung sangwatsti asoshi, I8aser anogo

aser aonung kibur akiimtsu, aser ammang
nungi tesangwa lemdangtsu asoshi, item

anting lungtenba nung yutsti: aser

Tsungremi aji junger ta ajitet.
19Aser

aonung o anepdang naji, anogo peztibuba

liasii.

20 Aser Tsungremi ashi, Tzti nung

taktim shiruru telok agi stinga liang,

aser oztitem ali temalen anting torn

nung yimztiang. 21Aser Tsungremi tzuyim

shiruru tulutemji, aser arakztiba taktim

shiruru ajak, kechi tzti nung nungziia

liasii, tapu tapu aser tashikang aketba

ozti ajak tapu tapu poktetdaktsti : aser

Tsfingremi aji junger ta ajitet. ^Aser

Tsungremi parnok moaja ashi, Tejang

rena tangang, aser kiimang aser tzuyim

nung tziiji sungjang, aser alima nung

oztitem rendakjang. ^Aser aonung o

anepdang naji, anogo pungububa liasii.

24 Aser Tsungremi ashi, Alima nung

taktim shiruru pei tapu tapu, kiset shiruru,

ali nung ayaztiba, aser alima shiruru

pei tapu tapu adokdakjang; aser yamaji

liasii. 25Aser Tsungremi alima shiruru

pei tapu tapu, aser kiset shiruru pei

tapu tapu, aser ali nung ayaztiba kechi-

sarena pei tapu tapu yanglu : aser Tsung-

remi aji junger ta ajitet. 26Aser Tstingremi

ashi, Asenoki nisung asen ama, asen

mestikba nung yangludi : aser tzuyim

ango madak aser anting ozti madak,

aser kiset shiruru madak aser alima

ajak madak, aser all nung ayaztiba ajak

madak parnok kibur sang. 27Aser Tsting-

remi pei ama nisung poktetdaktsu, Tsting-

rem mesukba nung pai pa poktetdaktsti;

tebur aser tetstir pai parnok poktetdaktsu.

28Aser Tstingremi parnok moatsti : aser

Tsungremi parnok dang ashi, Soyapokya-

ang, aser jenti renang, aser alima sting-

dakja aji azuokang; aser tzilyim ango

madak, aser anung ozti madak, aser

alima nung arakztiba takiim aliba kechi-

sarena madak, kibur sang. 29Aser Tsung-

remi ashi, Ajiang, alima ajak nung aliba

metsti atangba siingo-lio ajak aser sting-

dong ajak kechi nung metsii jang atangba

stingjang lir, ni nenok nem agiitsiir:

nenok asoshi aji chiyungtsu alitsti. 30Aser

alima shiruru ajak nem, aser anting

ozu ajak nem aser ali nung ayaztia aoba

ajak nem kechi mlng takum lir, ni siingo-

lio tajem chiyungtsu asoshi agiitsiir; aser

yamaji liasii. 31Aser Tsungremi pai yanglu-

ba ajak angu, aser ajiang, ya kanga

junger liasii. Aser aonung o anepdang

naji, anogo trokbuba liasii.

2Yamaji anting o, alima o, aser parnok

telok renem. 2Aser tenetnububa nung

Tsungremi pai yangluba mapa atem;

aser tenetnububa nung pai yangluba

mapa ajak nungi pai mungztik. 3Aser

Tsungremi anogo tenetbubaji moaja me-

shitet; kechiaser iba nung pei mapa

ajak nungi, kechi Tsungremi pokteta

yanglu, pai mungzuk.

4 Itemi aniing ah putu, kodang parnok

poktetdaktsu koba anogo nung Kibuba

Tsungremi alima aser aniing poktetdak-

tsu. 5Aser alima nungano siingdonglidong

maliasu, aser sungo-lio ano memeku;

kechiaser Kibuba Tsungremi alima nung

ano tsiinglu marudaktsu, aser ali inyaktsii

nisung kata maliasu; *saka tziisii alima

nungi tua ali jak metendaktsii. 7Aser

Kibuba Tsungremi ali agi nisung yanglu,

aser pa teni nung takum tangula apuok-

tsii, aser nisungji akiimlir ka akiim.

8Aser Kibuba Tsungremi aniidoklen at-

siiki ka Eden nung yanglu; aser idakji

pai peii yangluba nisung toktsti. 9Aser

ali nungi Kibuba Tsungremi tenukdang

tajiniitsii aser chiyungtsu asoshi tajung

siingdong ajak meidaktsti; takiim sting-

donga atstiki tiyong nung, aser tajung

o tamajung metetba siingdong pai mei-

daktsii. 10Aser ayong ka atsuk*-metena

ayimtsti asoshi Eden nungi tugu; aser

idak nungjagi aji lemsaa ayong pezti

akiim. uMeztingbuba tenting Pison; iba

jagi hon aliba Habila lima ajak meket-

banger; 12aser iba lima honji tajung;

aser idakji dellium aser oniks lung lir.

13Aser ayong tanabuba tenting Gihon;

iba jagi Kush lima ajak meketbanger.
14Aser tasembuba ayong tentingji Hi-

dekel: ibaji Asiria aniidoklen ayimer.

Aser pezububa ayongji Eufrates. 15Aser

Kibuba Tsungremi nisungji ania arua

pa Eden atstiki inyaktsii aser antiktsti

toktsti. 16Aser Kibuba Tstingremi nisung

dangji melaa ashi, Atstiki siingdong ajak

nungi nai odang chitet: 17saka tajung

o tamajung metetba siingdong nungi

nai techi; kechiaser nai koba anogo

nung iba nungjagi chidir na atangji

astitsti.

18 Aser Kibuba Tstingremi ashi, ni-

sungji kija alitsti majung; ni pa asoshi te-

yarir tetemsti ka yangludi. ,9Aser ali agi

Kibuba Tstingremi arem shiruru ajak aser

anting ozu ajak yanglur pai kechi teniing-

sa jadir ta nisung dang jagi anir am;
aser nisung jagi takiim shiruru shia

dang kechi aja, aji pa tenting akiim.
20Aser nisungjagi kiset shiruru ajak nem,

aser anting ozti ajak nem, aser arem shir-

uru ajak nem tenting agiitsti, saka nisung

asoshi teyarir tetemsti ka mangu. 21Aser

Kibuba Tstingremi stimanga mejangba

nisung dakji adokdaktsti, aser pa mejanga

ao; aser pai pa tesaret ka agiteta aji

melena shi mejembangtsu. ^aser tesaret,

koba Kibuba Tstingremi nisung dak nun-

gi agitet, iba jagi pai tetztir ka yanglu

aser la nisung dangi anir ao. 23Aser

nisung jagi ashi, lbai tang kii teret nungi

teret, aser ku shi nungi shi : la dang

Tetsiir ta ajatsii, kechiaser la Tebur

nungi agitet. 24Anungji nisungi pei tebu

aser pei tetsii toktsur, pei kinungtsu

den sentepa alitsii; aser tena shi ka dang

alitsu. 25Aser tena prungla mangsa liasii,

nisung o pa kinungtsii na, aser maktepi

liasii.

3 Tang Kibuba Tsungremi yangluba

arem shiruru ajak dang per tesangraba

liasii. Pai tetsiirla dang ashi Atangji,

atsiiki aliba siingdong kecha nungi techi

ta Tsungremi ashi asii? 2Aser tetsiirlai

per dang ashi, Atsiiki aliba sungjang

onoki chitet; 3saka koba siingdong atsii

tiyong nung lir, iba sungjang techi aser

tekongshi, aji mesiira ashiko nenok asii-

tsii, ta Tsungremi ashi. 4Saka peri tetsiirla

dang ashi, Atangji nenok masiitsii :
5ke-

chiaser kechi anogo nung nenoki ibai

chidir idangyongji nenok teniik lapoka,

nenok Tsiingrem ama, tajung tamajung

akiimtsii ta Tsiingremi metet. 6Idangji

tetsurlai iba sungdongji tachitsii asoshi

tajung, aser teniik dang aziiapungtsii,

aser shisatsii kaa kumdaktsiitsusa sung-

dongji apayua, lai iba sungjang ongziika

achi; aser lai kinungpu nema agiitsii

aser pai achi. 7Aser tenaprungla teniik

lapok, aser parnok mangsa ta meteta

akiim; aser parnoki mungu o ariitep

aser pei asoshi teperem su yanglu. 8Aser

Kibuba Tsiingremi anogo mopung tanep-

dang atsiiki nung jajaba ola parnoki

angashi; anungji nisungba o tebutzii na

Kibuba Tsiingrem tsiingdang nungi at-

siika atsiiki siingdong rongnung ali. 9Saka

Kibuba Tsungremi nisung dang jaa ashi,

Na kong ali? 10Aser pai ashi, Ni atsiiki

niing ne ola angashir, ni mangsa asii

nung tsubua atsuka ali. nAngji Kibuba

Tsungremi ashi, Ne mangsa ta ne dang

shibai ashi? Ni ne dang kechi siingdong

nungi techi ta ashi aji nai achi asii?

12Idangji nisungjagi ashi, Koba tetsiir

nai kii den alitsu agiitsii, lai iba siingdong

nungi ku nem agiitsii, aser in achi.

13Idangji Kibuba Tsungremi tetsiirla dang

ashi, Nai ya kechi inyak? Tetsurlai ashi,

Peri ni kelakoktsii, aser ni achi. 14Angji

Kibuba Tsungremi per dang ashi, Nai

ya inyak nungji, kiset shiruru ajak aser

arem shiruru ajak dang taoba na atakatem

kaotsii; tepok agi na juziitsu aser ne

arishi tepiyong aoyi achitsu. 15Aser ni

na o tetsiir na yongtsii nung, aser ne

kidong o lar kidong na yongtsii nung

tsukchitep yutsiitsii : pai ne kolak ajem-

satsiitsii, aser nai pa shibalang yirutsiitsii,

16Pai tetsiir dang ashi, Ni na nubenba

timtem tali kumdaksutsii; na kangshia

tanur amungtsii, aji saka ne azuapungba

ne kinungpu dak alitsu, aser pa ne

madak kibur akiimtsii. 17Aser Adam dang

pai ashi, Kechi siingdong nungi ni ne

dang techi ta ashi, aji nai ne kinungtsu

o angar achi nung, na atema ali nung

atakatem kaor. Ne arishi tepiyong ang-

nungji belemseta chiyungtsu angutsii:

18ayi aser ai iba jagi ne dang meitsutsii;

aser nai arem nung meiba siingo-lio

achitsu. ^Na meyipa ali makiim tashi,

pei tejak nungi asentsii yima chiyungtsu

angutsii; kechiyong na ali nungi agitet;

kechiaser na ali lir, aser tanaben ali

kiima aotsii. 20Aser nisungjagi pei ki-

nungtsii teniing Eva ta aja; kechiaser

la akiimlir ajak tetzii. 21Aser Kibuba
Tsungremi Adam aser pa kinungtzii asoshi

shikep tola yanglua parnok nem semtsu.

22 Aser Kibuba Tsungremi ashi, A-
jiang, nisungji asenok rongnung ka ama,

tajung tamajung meteta, kiimogo; ashiko

pai tang teka songtoka takiim siingdong

ongziika' chir teti takiim alitsu. 23Anungji

Kibuba Tsungremi kechi li nungi pa

agitet, iba li tudaktsiitsii asoshi pa Eden
tsiiki nungi odaktsii. 24Yamaji pai ni-

sungji aridok; aser takiim siingdong le-

mang aniiktsu, Eden tsiiki aniidoklen

Cherubim, aser ajaklen meyipshiba sent-

suprang nok ka ayu.

